
Masa berlalu dan terus berlalu, tanpa mengenal simpati, tanpa mengenal penat dan
lelah. “Alangkah cepatnya masa berlalu!™ keluh kami. Sedangkan selama enam tahun ini,
kami tidak pernah merasa masa itu berlalu, walau sesaat pun.

Begitulah keadaannya kami selama enam tahun di gedung ilmu yang tercinta ini —
CHUNG LING. Merenung kembali enam tahun yang lalu, terlintas pula kisah-kisah lucu,
gembira dan hiba yang berlaku di perkarangan sekolah dalam tempoh itu. Gelak ketawa,
gurau senda dan kenangan persahabatan akan sentiasa tersemat dalam kalbu kami buat
selama-lamanya. Kami belajar bersama-sama, saling kasih-mengasihi, tolong-menolong dan
hormat-menghormati di antara satu sama lain. Sungguhpun ada perselisihan berlaku dalam
pergaulan kami, tetapi ia bagaikan carik-carik bulu ayam, lama-lama bercantum semula.
Perselisihan ini hanya akan menambah persefahaman kami,

Terdapat banyak guru yang mengajar kami. Sepanjang masa ini, kami dididik,
diasuh dan diajar dengan penuh kasih sayang. Daripada budak yang jahil, kami telah
meningkat ke alam remaja yang matang, berbudi bahasa dan berpengetahuan. Ini semua
adalah hasil curahan jasa guru-guru yang berdedikasi dan kami amatlah terhutang budi
kepada mereka. Kami ingin mengucapkan jutaan terima kasih kepada guru-guru sekalian.
Tetapi ada kalanya kami malas, berbuat kalau dan mengganggu pengajaran guru, inilah
yang menyebabkan mereka marah! Oleh itu kami mengambil kesempatan ini untuk
meminta maaf dan ampun daripada guru-guru sekalian atas kejahilan kami dan kesalahan
yang kami pernah lakukan.

Walau bagaimanapun kami akan menunjukkan kepada dunia luar bahawa, kami,
murid-murid Sekolah Menengah Chung Ling akan muncul sebagai satu angkatan yang
boleh dibanggakan. Semoga kita akan bertemu lagi pada masa depan.

Pisang emas dibawa belayar,
Masak sebiji di atas peti;
Hutang emas boleh dibayar,
Hutang budi dibawa mati.

Selamat tinggal, kawan-kawan, guru-guru dan sekolah kami — CHUNG LING.
Guru-guru yang kami sanjungi

Bahasa Malaysia: Cikgu Goh Loh Kam

Bahasa Cina: Cikgu Tan Geok Kim

Bahasa Inggeris: Cikgu Yeoh Suan Choo
Biologi: Cikgu Lee Yee Wean

Kimia: Cikgu Chew Leng See

Fizik: Cikgu Chong Mee Koon

Geografi: Cikgu Cheah Chooi Eng

Sivik: Cikgu Chee Boon Heng

Matematik Moden & Tulen: Cikgu Lee Mei Mei

Sekelip mata sahaja! Sudah 6 tahun kami berada di pangkuan Chung Ling yang
tidak akan hilang kemasyhurannya ijtu. Jadi, sebelum berpisah, saya ingin hendak
memberi sepatah dua kata.

Ya, 6 tahun yang berlalu memang merupakan satu masa yang singkat sahaja. Tetapi,
apa yang kami pelajari dalam masa yang singkat ini memang banyak sekali, sama ada dari
segi ilmu ataupun akhlak. Dari seorang budak yang jahil, telah dijelmakan oleh guru-guru
secara penuh kasih sayang, sabar dan bersungguh-sungguh sehingga menjadi seorang yang
berguna dalam dunia ini. Setiap ajaran cikgu yang bermanfaat dan berharga itu merupa-
kan senjata yang berguna untuk masa depan kami. Pendek kata, dengan adanya ajaran,
nasihat, teguran dan galajan dari guru yang mulia itu yang sanggup mengorbankan masa
keemasannya demi kebaikan murid-muridnya itu, kami telah menjadi seorang yang
berguna, pandai ataupun bagai pisau yang telah diasalkan beberapa kali.

Tetapi, kini,

Demi masa depan dan mencapai citacita yang kami idam-idamkan, terpaksa pula
kami berpisah dari sekolah yang tercinta ini.

Ya, perpisahan itu memang merupakan sesuatu yang pahit, yang tidak diingini.
Malah, sesuatu yang sukar hendak diterima. Namun, jangan lupa. Perpisahan it tidak
berMAKNA perpisahan buat selama-lamanya. Jadi,

Wahai murid-murid sekalian,
Marilah sama-sama, kita pergi menghadapinya dan
lupakan sahaja perkataan ‘“‘Perpisahan” yang keji itu.

Wahai goru-guru sekalian,
Setiap nasihatmu akan kami labuhkan dalam ruangan hati kami,
Setiap ajaranmu akan kami terima dan dijadikan pedoman,
Setiap teguranmu yang berfaedah akan kami ingatkan,
Setiap tingkahlakumu yang sedia menolong, sabar dan budiman akan kami
contohi,

Buat selama-lamanya ataupun sepanjang hayat kami. Dan wajah cikgu yang tidak
pernah lari dari senyuman, juga akan kami kenangkan pada bila-bila masa sahaja, selagi
kami berada di dunia ini.

Akan tetapi guru sekalian, saya ingin menegaskan bahawa kami amat menghargai,
“Budi” dan *“Jasa Baktimu™"!

Budi dan jasa baktimulah, sesuatu yang tidak boleh diganti, sesuatu yang benar-
benar membanggakan,

Malah! sesuatu yang mustahil untuk dibayar balik dengan wang atau dengan apa-
apa pun yang terdapat di dunia ini.

Seperti rangkap berikut yang berbunyi

Pisang emas dibawa belayar,
Masak sebiji di atas peti,
Hutang emas boleh dibayar,
Hutang budi dibawa mati.

Akhirnya, kamj berdoa kepada Tuhan mudah-mudahan:
Para guru panjang umur,

Sekalian murid sentiasa rajin menuntut ilmu,
Hingga menjadi muda-mudi yang berilmu,

Loceng sekolah yang tidak mempunyai belas-kasihan itu telah kedengaran lagi. Masa
perhimpunan kami pada hari ini nampaknya telah selesai. Terpaksalah kami mengemaskan
buku-buku serta alat-alat kami, lalu meninggalkan kelas kami yang begitu mesra dan
penuh dengan semangat persahabatan erat ini. Nampaknya, “masa” berlalu dengan sekelip
mata sahaja.

Kelas kami terdiri daripada 35 (tiga puluh lima) pelajar. Suasana di dalam kelas
sentiasa disulami dengan gurau-senda serta kata-kata yang amat mencolek hati. Beberapa
pelajar yang layak digelar “‘pelawak™ di kelas kami kerapkali menghiburkan kami dengan
telatah mereka yang lucu serta aneh jtu. Secara tidak langsung, perbuatan mereka telah
menjadi ubat penawar kesedihan serta kepenatan yang amat berkesan. Di samping itu,
sikap tolong-menolong juga wujud di kelas kami. Kami tidak akan teragak-agak meng-
hulurkan tangan kami untuk menolong rakan sedarjah menyelesaikan apa jua masalah
yang timbul.

Guru-guru kami pula amat mengambil berat tentang pelajaran kami. Walaupun kami
seringkali mengacau dalam kelas, guru masih boleh sabar dan berusaha bersungguh-
sungguh untuk menyampaikan pelajaran kepada kami. Nasihat-nasihat mereka yang
bermenafaat disampaikan secara lemah-lembut dan sentiasa terpapar di otak kami. Kerana
itu, perhubungan kami dengan guru-guru ketara begitu erat. Sekali, ibarat isi dengan
kuku. Senyum-senyuman manis kerap terukir di wajah mereka walaupun menghadapi
sampukan atau gangguan di tengah-tengah masa mengajar.

Jasa dan budi baik guru akan kami kenang buat selama-lamanya. Kami mengucap-
kan ribuan terimakasih atas jasa baik mereka yang tidak ternilai jtu. Kami akan berpisah
dengan membawa seribu satu kenangan manis. Setelah itu, kami akan menjejak kaki ke
dalam masyarakat yang penuh dengan liku serta ranjau.

Moga-moga kita akan bertemu kembali . .. . .. Selamat tinggal!

Senarai nama guru-guru yang mengajar kami:

Bahasa Cina: Cik Tan Geok Kim (Guru tingkatan)
Bahasa Malaysia: Dr. Iskandar Abdullah

Sivik: Dr. Iskandar Abdullah

Kimia: En. Ooi Thean Chooi

Fizik: En. Yeoh Kim Seng

Biologi: Cik Ng Kim Hong

Geografi: Pn. Cheah Chooi Eng

Matematik Moden: Cik Khaw Phaik Lan
Matematik Tambahan: Cik Khaw Phaik Lan
Bahasa Inggeris: Pn. Lam Sook Chan

Tahun silih berganti selepas beberapa bulan lagi tibalah masanya bagi kami terpisah.
Kini masa persekolahan menengah selama enam tahun telah sampai ke batas penghabisan.
Pada saat-saat perpisahan ini ingin kami mengucapkan ‘Selamat tinggal’ kepada guru-guru
sekalian, Segala tunjuk ajar yang guru-guru salurkan semasa di bangku sekolah akan kami
hargai.

Sepanjang enam tahun, benih-benih persaudaraan yang kami semai telah bercambah
menjadi pucuk-pucuk kemesraan yang membuat kami ke alam persefahaman. Kami hidup
sedarjah bagaikan saudara, kasih-mengasihi, hormat-menghormati dan bantu-membantu
baik dalam bidang pelajaran ataupun urusan peribadi. Meskipun terdapat perselisihan di
sebalik tabir kemesraan kami. Namun ia bagaikan carik-carik bulu ayam, lama-lama ber-
cantum semula. Malah kami lebih memahami antara satu sama lain selepas perselisihan
itu,

Memang kami tidak menafikan bahawa kami suka bersenda-gurau dalam kelas,
tetapi di sebalik itu kami juga telah berikhtiar untuk menerima segala ajaran dari guru-
guru. Hingga hari ini kami telah memperolehi ilmu pengetahuan yang tidak terhingga
nilainya dari guru-guru sekalian.

Kami juga ingin mengambil kesempatan ini mengucapkan ‘Ribuan Terima Kasih’
kepada guru-guru sekalian terutamanya kepada guru-guru yang mengajar Tingkatan 5
Sains 12 jaitu:

Bahasa Cina: En. Cheng Seng Tung (Guru tingkatan)

Bahasa Inggeris: En. Khoo Teng Leong
Bahasa Malaysia En. Basarrudin Abdul Marun

Biologi: Puan Lim Khoon Ong
Kimia: Cik Ong Geok Hooi

Fizik: En. Loh Kim Ming
Matematik: En. Chuah Soon Peng
Geografi: Cik Ho Lee Chin

Sivik: En. Goh Loh Kam

Akhirnya, kami berharap rakan-rakan setingkatan kami semua akan berjaya dalam
peperiksaan S.P.M. dengan cemerlang untuk mengharumkan nama “Chung Ling”.

Selamat Maju Jaya dan Selamat Berpisah.

Masa mengalir seperti air
Sekarang kita mahu berpisah
Jangan lupakan rakan-rakan kita
Berdoa kita boleh bertemu lagi.

Cikgu-cikgu sekalian
Kami tidak akan lupa jasamu

Mengajar kami sepenuh hati
Tidak kira miskin atau kaya.

Masa berlalu tanpa disedari. Dalam sekelip mata saja, telah enam tahun kami ber-
sekolah di Chung Ling. Sekarang tibalah masanya bagi kami mengucapkan selamat tinggal
kepada Sek. Men. Chung Ling. Betapa pilu rasanya hendak berpisah dengan rakan-rakan
dan guru-guru yang mendidik dan membimbing kami selama ini. Kami 36 orang remaja
dalam darjah 5CI masing-masing mempunyai kemahiran tertentu.

Akhir kata, kami ingin mengucapkan ribuan terima kasih ke atas jasa guru.guru
yang telah mengajar kami selama enam tahun ini. Jasa guru-guru semua akan menjadi
ingatan buat selama-lamanya. Tunjuk ajar anda semua akan menjadi teladan dalam
perjalanan kami ke arah kejayaan. Kami akan sentiasa mengenang jasa bakti Chung Ling
dan kami amat terhutang budi kepada guru-guru sekalian yang telah mengajar kami
dengan berhempas-pulas.

Guru-guru yang kami sanjungi sekalian:

Guru tingkatan & Guru Bahasa China: Puan Ong Kim Ean
Guru Bahasa Malaysia: Puan Kalsom bt. Merican

Guru Bahasa English: Puan Yasmin Azmi

Guru Matematik Moden: Encik Tan Kok Huat

Guru Rampaian Sains: Encik Lim Kar Hwa

Guru Geografi: Puan Ho Lee Chin

Guru Perdagangan: Puan Shee Choon Lan

Guru Prinsip Perakaunan: Encik Leong Kok Hing

Guru Sivik: Encik Dr. Iskandar

dan *“‘Selamat Tinggal Chung Ling”

Detik demi detik masa berlalu, dan terus berlalu, tanpa mengenal simpati tanpa
mengenal penat dan lelah. Selama enam tahun emosi kami bersumadi di perkarangan
sekolah tercinta, kini tiba waktu berpisah. Walaupun perpisahaan ini tanpa kerelaan,
namun kami tak dapat melawan takdir, walaupun ianya tidak dialu-alukan terpaksa juga
kami hadapi.

Dalam masa yang sesingkat ini kami belajar bersama-sama, tolong-menolong dan
membentuk bibit-bibit perpaduan yang erat di kalangan kami. Sungguhpun ada kalanya
timbul perselisihan faham dalam pergaulan kami, tapi bak kata pepatah “Carik-carik bulu
ayam, lama-lama bercantum juga!’. Perselisihan ini hanya akan mengeratkan kami lagi.

Akhir kata, kami ingin merakamkan penghargaan setinggi-tingginya kepada para
guru yang arif yang telah membentuk diri kami menjadi individu yang cukup, sifat penuh
dengan budi pekerti bagi melengkapkan kami untuk menempuh likudiku hidup yang
akan menyerlah datang. Terima kasih kami ucapkan Selamat tinggal dan kami berharap
akan kembali melaluj pintar gerbang Sekolah Chung Ling dengan seribu kejayaan. Selamat
tinggal, semoga berjaya.

Guru-guru yang kami sanjungi:

Bahasa Malaysia: Encik Goh Loh Kam (Guru tingkatan)
Bahasa Cina: Encik Kok Kim Yin

R.S.: Encik Lim Kar Hwa

Bahasa Inggeris: Puan Ooi Beng Looi

Matematik: Encik Tan Kok Huat

Geografi: Puan Ho Lee Chin

Perdagangan: Puan Shee Choon Lan

Akaun: Leong Kok Hin

Sivik: Encik Bsarrudin Abdul Manan

